
Российская Федерация Ямало-Ненецкий автономный округ 

ЙИСАТ УLА, АРТНАТ УLА, ХАНТЫ МИРЭВ НУПТАH ЯСАH!

Яlап таl тыlащ 
хутмет хатl 2001-мет таl 
вуш эваlт этты питас

Хащам тыlащан Ямал муван 
вуlэh ёх хорсащты питщасат. Кев 
леп районан «Паюта» нэмпи нёхи 
lэщатты комплексан хащам тыlащ 
сыс сот хольмаhкем тонна вуlы 
нёхи хорса.
 
Щёхар тыlащан хорсащты харан 

кат щёрс ярсот пеlа хутъяh хуlам 
вуlы пайтса. Войlаl арпелак 
няlъяh хуlам киlа кемат усат. 
Щитан там пуш туняl эlты lапат 
тонная аршак нёхи lэщатса. Туняl 
ищи сыс катсот пеlа хутхощъяh 
тонна туп хорса. 
Ищкия йиты юпийн, Белоярск 

вошан убойной пунктан хорсащ-
ты питщаlа. Щита lапатсот пеlа 
ветъяh тонна вуlы нёхи хорты 
вер уl. Округ lоватан хота кепа 
айlтыена там вер еllы туlа.

Ямал муван округ куща премия ёша пайтты ка-
сапса манаl. Шоши мир ёх уlапса, щират-пищат, 
вератты верат пеlа хоятат хущты па еllы туты 
мохет щи мойlапса ураhан касlат.

Заявка китты ёх няl номинацияя ортасlат: шоши 
мир щират-пищат шавиман па еllы тувман, каркам 
энамты ёх пиlан рупитман, вератман, арыман па 

нарасlыман. 
Няl нох питты 

хоят пирыlа па 
нийlсот щёрс соl- 
кувайн юкантlа. 
Щимащ мойlапса 
туп щи хоятата 
маlа, хой Овс мув 
уlапса, щират-пи- 
щат еllы туты ке- 
ша, ун онтас верас 
па щи ураhан ар 
ишакты нэпек, мой 
lапса округ, хон 
мув па па хон му-
ват эlты тайl. 
Щимащ мойlапса 

2003-мет таlан ма- 
ты питса. Щиты нётман, ванты, тус верат, арыты, 
нарасlыты, няврэмат каркама уlты хущты хоятат 
рупатаеl па каш тайманшак еllы туlэl.
Касапсая питты ураhан, «Культура Ямала» портал 

хоща 2025-мет таl ван хатlап тыlащ хольмаhмет 
хатl унты заявка китты мосаl. 

Ищкия йиты питас, ешауl ёханlув 
еhкан лап потlайт. Lорвош районан 
хоят йиhк хуват тутlыты тутаhхопат 
папуш унты яhхты ант питlат. Округ 
ун вошев эlты район ай куртата таl 
юш lэщатты унты туп тохlаhхопан 
яhхты рахаl. 

Щаня ёханан Мужи эlты Ямкурт 
унты па ёхlы ай тахайт потты тыlащ 
хутмет хатаlн хоят тутlыты тутаhхопат 
яhхты воlысат. Пулhавт – Питlор – 
Мужи – Горка вош юш хуват па ёхlы 
оlаh тохlаhхоп там lапат эlты яhхты 
питас.  
Района пурlаты тохlаhхопан эlты 

моlты айкеl уятты мосаl ки, рай-

он ЖКХ департамент хоща инщасты 
рахаl: +7 (349 94) 2-24-07.  
Тохlаhхопан пурlаты ураhан, манты 

еlпийн хуlам тыlащ сыс билет lутты 
рахаl. Онлайн щиран akyamal.ru авиа-
компания сайтан билетат тыныlайт, 
щи тумпийн кашh вошан аэропортан 
lутты щир уl.

Ямал муван йиhк хуват яhхты юшат 
яммаllайт. Ванты, щит щи ураhан 
верlа, тутаhхопат яма ат яhхlат па 
манты мув суhlаlа сорашак ат ёхатlат, 
туты хоятlаl тумтака, пормасlаl 
таlаhа ат ёхтаптаllаl.
   
Ямал муван йиhк хуват яhхты юшат 

арашак йиlат. Натаh районан уlты Ун 
Ярудей ёхан хуват ищи тутаhхопан 
яhхты питlа. Щи тумпийн ёханат 
кутан йиhк манты ураhан мув хурат 
хирlайт, ёхан курат сыстапlайт.

2023-мет таl эlты Ямалан па Ёмвош 
муван уlты Казымас, Ай Ас, Ун Юмба 
посlат па Кунавт ёхан хуват хоят, 
пормас тутlыты тутаhхотап яhхlат.

Хорсащты питщасув

Валентина Рохтымова ханшам потрат

Шоши ёх верат еllы 
тувман

Тохlаhхопат яhхты питсат

Йиhк юшат яммаllайт

Йиlап таl пинтщамаl итна 
Ямал мувна 522 щёрс каlаh 
сибирской язва эваlт партонна 
понтса. Мет алhищ тампус Та-
зовской район этас – щита 180 
щёрс каlаh таl пеlа lэщатса. 
Ветеринарной ропатайт курк 
тыlащ эваlт шёхар тыlащ 
етсатаl маса мантсат.

Аратэlна хос прививочной 
бригада ропытас. Касh бригадая 
вай леккарат па партон аматты 
сыс ропыттытат – щит шоши 
мир нэhхэт. Lув ертэп аматта 
нятlат, касh каlаh нэпекна 
ханстата па пасна аматта, щи 
томпына касh бригадая тащ 
акатта нятта.
«Ямас ки вантман, тащ эн- 

маlты тахайна муh сэhк вуl 
ропата верlу – Хон мув хуват 
нэматтыт там арат ропата ант 
верl. Муh Ямал мувна мет 
вуl тащ тайlу. Мет артан lув 
кутlаlна ёра тащ тайты нэhху. 
Щитна мет ар ропата госвет-
служба хоща хайl», – Ямал 

Ямал мувна хатl сыс няврем сави-
ты хатна ант питам нявремат ораhна 
нятапсы ясна пайтта мет кон питl.

Щёхар тыlащ алаhмет хатl эваlт 
щи ораhна масl:
– Хон мув гражданство тайта па 

Ямал мувна ивейна олта. 
– Няврем хатl сыс савиты хатна 

манты ораhна очередь хоща лайта.

– Сохаптаты охат «Мир» карта хоща 
lэщатта.
Нятапсы охал олмаl щирна хыщас:
Нявремат ораhна 1,5 таl эваlт 3 

таl маса – 5 203 соlкува.
Нявремат ораhна 3 таl эваlт 5 таl 

маса – 6 824 соlкува.

Вера Лонгортова 

хансам потар

Ветеринарной ропатайт етсасат

Охан нётты 
питlайт

Ямал муван Овс мув шоши мир 
хоятат сыйh от тайты утаlтыты по-
райн охан нётты питlайт. Щи вер 
эlты ЯНАО правительство сайтан 
ханшман уllа.

Овс мув ёх, хой касlыман, хуl 
веlман уl, сыйh от тайты утаlтыты 
тахая манты юшаl, утаlтатаl пу- 
ляh уlты хот сахат сохаптаты па 
леккар хоща яhхты ураhан сохап-
таты охlаl ёхlы маты питlайт. 
«Ямал – потомкам!» Овс мув шоши 
мир ёх Ассоциация субсидия охат 
эlты щи кеша эсаlса.

Валентина Рохтымова
 ханшам потар 

Хащам ятан Ямал муван кашh lаhхаты хоят 
верытаl креативной индустрия щиран lоhты. 
Щий сох ёнтты, нарасlыты, айкеl верты па IT-
разработчикат ханшlтаlайт. Хоятат па организаци-
яйт мув суhеван уlты нётопсайт вуты верытlат.

Lув ёра вер туты хоятата мосаl мосты нэпекат 
китты. Вератты щирэl эlты кашh таl мосты нэ-
пекат алиlыты. Креативной экономикая хутхощъяh 
направлений lоhаlман уl. Тус ёшаh хантыlув, ин 
там яlап вер питам онтасан, туты верэl нётопса 
онтасан мет ямашак манты питаl. 
Креативной индустрия онтасан Ямал мувева ар-

шак мойh хоят ёхтыlыты питаl. Там вер туты 
хоятlув, ма нумастэман, постам верlаl паты 
унты туllаl. Lув верытlат утаlтыты, па хоятат 
яма манты верат lув рупатаеlа lоhаlты, верты 
пормасlаl еl тыныты.

Аллина Тоярова ханшам потар

мув вай лекар коща Евгений 
Попов лавас.
Мет алаh таlат вакцинация 

топ lуh сыс верыlыса. Итта 
па ропата арамамаl ораhна щи 
вер вуlамса: хыщам lапат таl 
сыс товы па щита лоhас. Щи 
онтасна холна катсат щёрскем 

каlаh молтаса партонна понта 
веритlа.
Тампус партонна аматты том-

пына 104 каlаh пасна аматса. 
Аратэlна 47 щёрс молтас бру-
целлёз мос артаlаты ораhна 
вур вуса. Ампат па сансна ант 
хыщlат. Ищи солвай эваlт пар-

тонна понтсайт па региональной 
база хоща лоhалсайт. 
Щи томпына ветеринарной 

lаращатна маlайт, кат таl сыс 
1 430 аптечка локки артса. 

Вера Лонгортова
 хансам потар

Садикна ант яhхты нявремат 
охна сохаптаlайт

Яlап рупата щиран lоhты рахаl

Эдуард Тэвлин 
Русскинской курт 
эlты. Сургутской 
районаlан тащ хо-
тан уl, вуlы тащ 
энмаlтаl. Lув эl- 
тайl этноблогер Вла-
димир Айваседа хан- 
шиlыйс. «Эльбруса 
манты еlпийн мин 
Эдуард пиlан по-
трэмисман. Lув таl 
сыс щи яhхапсаяlа 
такан lэщатыйс. Хон-
на нумасас, антом 
туп нох хуhхты вераl 
эlты, щи тумпийн па 
муйн. Номас понас 
ханты сохан хуhхты. 
Аратаl муваh хоятат ат уйтсат, 
хантыlув ищи щита усат», – 
Владимир ястас.

Хащам таlатан айкеl кашh пуш ёхтыlыйl, 
хота ох такlы юридической верат хуват нё-
топса паятты рахаl. Российской Федерация 
па Ямало-Ненецкой автономной округ зако-
нодательство хоща туhа-щира ханшман уllа, 
хойтат нётты верытlайт.

Муh округев lоватан нётlайт: Овс мув 
шимlаh мир хоща lуhтасты хоятат па щи-
тат, хой хуl веlпасlаl муй па тащ воштыйl. 
Таl питщам вуш эlты 231 хоят нётса. 

Хоятат ёхтыlысат па потарсат муй хорпи 
атом сорта питсат: уlты хотlаl эlты ким 
нюхаllайт, пенсияйн ёвра lуhатсайт, няврэм 
па тахайн тайтэl ураhан охна митаlасайт, 
СВО щиран партам охан ант маlайт, рупатая 
ант вуlайт па па хорпи верат.
Юрисконсультат Пулhават, Lапатнаhк, 

Губкинской, Ноябрьск, Муравленко, Новый 
Уренгой, Надым, Тарко-Сале вошатан па 
Уренгой куртан рупитlат. Тайты хотlаl 
тумпийн емаh хатlат порайн нётопсайт 

верыlыlат. Щишан, хой моlты инщасапса 
ки тайl, мосаl Вуlэh ёх па Хуl веlты ёх 
емаh хатlатан инщасыты.
Уйтантопса тумпийн рахаl Колл-центра 

8-800-101-98-75 телефон хуват ясаh верты. 
Нын ёра вошlанан уlты Государственной 
юридической бюро хота яhхты, ВКонтакте 
па Одноклассники мохты юридической бюро 
хоща ханшты.

Аллина Тоярова ханшам потар

Айкеl сорашак 
мощатты ураhан

Там QR-код хуват 
lоhаты па вантаты, 

муйсыр нётопсайт СВО 
хоща уlты мохета 

маlайт. Щи тумпийн 
нэhlаlа, няврэмlаlа, 
аhкиlаlа па ащиlаlа 
ищи нётопса вуты 

рахаl.

Айкеlат

ОБЪЯВЛЕНИЕ

Ох такlы нётопса вохаты

Эльбруса туп юраh, щёмаh па 
вурайh хоятат хуhхты верытlат. 

Мосаl кашh хатl 
хухатlыты, ниш-
тантыты. Щи 
порайн lовен-
сомен такаптаl, 
lаварт порайн 
нэмоlты щуhкен 

ант сохнамтаl.
Нын ки ищимащ хоятат эlты 

моlты айкеl тайlаты, муhев 
ханшаты. Ванты куртатан, во-
шатан муh мирэв кутан тэlые 
хоят, хой lув ёра верэl па 
lаhхапсаеl эlты па хоятата 
lуhатты умащ питаl.

Аллина Тоярова 
ханшам потар

Муh кашh порайн моlты воlаh вер верам хантыlув 
эlты ханшиlыlув. Ванты, щи порайн па мохет 
ищи lаhхаты питlат lув юрэl па щёмеl альты. 
Хащам lапатан айкеl ёхтас, Эдуард Тэвлин Эльбрус 
нэмпи воlаh рэпа хуhхиlыйс.

Эльбрусан хантыlув ищи усат

Эдуард Тэвлин Эльбруса хуhхиlыйс.

Ёханов – энмам мувиеl

Зоя Ильинична Мужи вошан уl. Ёхано-
ван сэма питас, энмас. Яh моlтаскем таl 
тащан яhхас. Уlапсайl, аhкеl-асеl эlты 
потар тус: «Муh Айвош ёх. Lуhхев ворш. 
Ма оlаh няврэм усам. Аhкем ма сэма пит-
мем еlпийн, хатlаlан хоlна унтан яhхас. 
Кимет хатаlан, аlаhсахат, ма сэма питсам. 
Си порайн Ёханован леккар хот ус. Нэhат 
си хота тутlысайт. 
Аhкем Аншикурт эl- 

ты, Аспухlаh нэ, Кон-
кина. Аhкаhкем Татьяна 
Прокопьевна Тырлина. 
Асикем Константин Мак-
симович Конкин. Аhкем 
мет ун ус, нэ апси па 
кат ёх апсеhан тайс. 
Хун асеман туса, иса 
ёхи нётты яhхиlыйс, 
апсеhаlаl хоlна ай 
усhан. Таlан юх, торн 
тутlыйс. 
Хун аhкем уртыlыса, 

lув асем нэмоlты по-
райн ант вантымаl. 
Аншикурт эlты хота 
туса, си порайн туп 
шияlасlы. Ёханован уlты хотан хоlна 
омасаl, оваl lэl. Аhкем карась ус, охаl 
ипуша нох хойlыйс, иса мукарlыман 
яhхас. Си юпийн уншак хот омассаhан». 

Катра уlам куртыет

Катра ханты хоятат lув куртlаlан хуl, 
вой веlман усат. Кашh хоттэl lув курт 
тайс. Сит эlты Зоя Ильинична па каматса 
ясаh ястас: «Асем-аhкем уlман сыс, хуl 
веlпасlыман усhан. 
Катра порайн Ёханов пуhаlан ар ай 

куртые ус. Ин хоl таlа йисат. Каматса 
тахайн туп хоятат уllат. Тунlоран Ребась 
хоттэl хоятат усат. Ин сита хуlамlэм 
хоттэl хасяс, хуl веlман уllат. Шумпуха-
ран – Аляба, Карасимоват па Тынзяноват. 
Няняhкуртан – Севли. Куртаl таlа йис, 
тутан ёсса. Тапсыкурт – Нензеловат мув. 
Ин сита Щаня ёх хуl веlпасlыlат. Ёхан-
куртан ин Илья па Максим Нензеловhан 
уllаhан. Сунтымуван Григорий Ребась уl. 
Аhкем-асем шуhат сита хуl веlман усhан. 
Ма си порайн ай. Lуh порайн вуlы хот 
lонсиlысув, сохаl, паварт хот антом ус. 
Йиhкаl манаl, Ёханова касаllув».

Туса вератты Айвош нэ

Си порайн куртаlан ашкуlа антом, 
ветхосьяh километрайн Васьёханов ус. 
Ханты эвиев тохи тутlыса, сита утаlтыйс. 
Энмам уlапсайl эlты ясаh верас: «Ай-
шак уlмем порайн, ёхи ёхатlам, аhкеман 
матты пуватан ёнтты маlайм, ёнтасты 
ат утаlтысам. Си порайн ма няlмет, 
ветмет классан усам. Аhкем хун курта 
ёхтыlыйс, ханшийн туllы. Каматса хатl 
сыс ёнтапlаlам. Хун ёхи манаl, ханшиlам 
етшаптаllам. 
Манэм вератты шеhк умась, кашh порайн 

ёнтасlам. Ин па аl омасты ант верытlам, 
иса вератты мосаl. Па хоятат татlам сохат 
ант мосlат, манэма татаlты мосаl. Lувиlаl 
туп ёнтlаllам. 

Хоты ёнтасты питас

Ашкуlайн нийlмет класс унты утаlтысам. 
Сяlта Мужи вошан буркайт, милат ёнтты 
хотан рупитсам. Сиlта Тюмень воша таl 
шупа фабрикаята утаlтыты китыlысайм. 
Йи тахайн шубайт, кимет тахайн милат, 
хоптан тулхат ёнтты хотат рупитсат. Сита 

утаlтысам. Мужийн си порайн мил шеhк 
ант lутыlыса. Ар пелак буркайт ёнтсув. 
Сютсяты хатlатан аhкем хося яhхиlысам. 

Няврэмlам аси си порайн армияйн ус. Яйl 
антома йис, ёхи ёхтыlыйс. Ёхи ёхатсам, 
вантlэм – ухlат lойlат. Lув муh хотэ-
ван хойlысат. Си порайн оlаh пуш си 
шияlасэм». 

Катра порайн кашh ханты эви 
аhкеlан вератты утаlтаса. Там йисан 
ханты мирэв кутан ар туса вератты 
нэ уl. Каркам нэhат муй иса ёнтты 
хошlат. Няврэмат, нэ па ёх хоятат 
тайты сохат тусаhа lэсятlат. Там 
лопасан потрэм симась туса вератты 
нэ эlты туlэм. Сит Зоя Ильинична 
Сандрина (Ребась).

Зоя 
Ильинична 
Сандрина 
(Ребась). 

Х

Ашкуlа пора 

Вуlы тащан яhхам таllаl

Ситы си тус нэhиев няврэмlаl аси пиlан 
уйтантысhан. Армия эlты ёхатмаl юпийн, 
вуты мантсаhан. Сит эlты па потраl тусlы: 
«Яh таl Кевн яhхсув, сита усув. Оlаh няв-
рэмем Кев тум пелакан сэма питас. Ванан 
леккар хот антом. Нык туп сусан йисув. 
Аhкаhкем Елецкой станция эlты письмайн 
китыlысэм. Эви тайlам, ханшсэм. Ситы 
яhхтэв эlты кимет няврэм тайсам. Похем 
па вутан сэма питас». 

(Еllы па уl)

Альбина Тырлина ханшам потар 

Владимир Владимирович lэхуйlаl, ор- 
тыlаl ар пелак lуhан курта ёхтыlыlат. 
Lув кутэlан Виктор Александрович Конев, 
Анна Васильевна Бирулина (Попова), хиlэl 
Александр Николаевич Шелементьев. 
Александр Николаевич эlты каматса ясаh 

Нина Михайловна ястас. Ма па Виктор 
па Анна пиlан потрэмисам: «Александр 
Николаевич ар хорпи войт энмаlтас. Ун 
теплицайт тайс. Куртаh сам сяриты хоята-

(Оlаh шупаl № 40 lуhтаlн)

Югра па Ямал мувhан хоща 
мет ям па мосты lовата ищипа 
тамхатl вушатн кураh вой па 
вуlы оhтат lуhтасlат. Кураh 
вой оhат ёша вутэнан, имох-
ты щимащ ун ошан-щащан 
ёхатlайн, мата ятаl эlты, муй 
хорасоп мосты пормас туhа-щира 

Сот пеlа вет таlа ювам ики потар

 Lов эlты пормасат эваттыя утаlтасайт

вертыя наhена рахl. Вуlы оhат 
сыр-сыр ёхартат щирн манаl па 
lув пиlэlн ищи арсыр пормасат 
кашh туса верантты хатнэху 
верты верытl.
Щаlта утаlтаты щирн ак-

тащам хоятат еlпийн Ольга 
Манасбаева lув рупата верlаl 
эlты арсыр айкеlат тус. Там 
нэhев ясhат эlты оша версэв, 
хоты туп 12-мет таl lовата йис 
па Анадырь вошн уlтыя питас. 
Щикуш Бишкек вошн Кирги-
зия мувн нови турам иlпия 
ёхтас па ищипа ин тамхатl 
унты Чукотка мув lув кимет 

рут муваlа lуhатlаlы. 
Ванта, щита айтэlн эн-
мас па ашкуlая яhхас. 

Щаlта еllы Хабаровской го-
сударственной педагогической 
институт тахаяlн «учитель ри-
сования па черчения» щирн вет 
таl сыс утаlтыйс. Уlты-хоlты 
щираlн lув арсыр тахаятн 
ус па рупитас. Туп lов эlты 
арсыр пормасат эватты верl 
мет самаhа ин тамхатl унты 
тайlаlы. Щимащ вер ураhан 
lув рупатайl эlты тамиты по-
тартас: «Щи арат lов эlты ма 
арсыр ханшет па иса хорамаh 
пормасат эваттыя lаhхасам, 

хоты щи таlатн 
нэмоlты пормас 
ант па тайсам, 
охат щимащ ве-
рантты пормасат 
lуттыя ант тайсам. 
Щи ураhан мув 
хор оhат эlты кар-
ты lутпеhкан нови 
пупи ики хорас 
яма па хорамаhа 
атэlт щирн ма 
lохатсам. Щи по-

раятн ма па веlщи lоват эват-
тыя хотн рупата мощатсам па 
йи тыlащ сыс аl lутпеhкан 
таlаh хуlам нови пупи ики хо-
расат lэщатсам па куща ёхlама 
масам. Юхат па щи нови пупи 
ики хорасат, арсыр ёхат-нэhат 
верам айкеlат щиратн, матты 
ки Москва хон вошн ям тын 
сахатн еllы тащаh хоятата 
тынысайт». 
Таlаh кат хатl сыс округев 

эlты ёхтам хоятат lов эватты 
верата утаlтасайт. Мет ёхи ха-
щам кутн Ремёслайт хот куща 
нэ пиlн уйтантысув па инщассув 
lувеl, муй щирн lый утаlтаты 
верlаl етшаптасат. Марина Ка-
бакова ястас, хоты тамащ lов 
эватты верат пиlн lый мет оlаh 
пуш тата утаlтасайт. Щит, lув 
щираlн, шеhк мосты уйтантоп-
сайт верантты хоятат ураhан 
тата версат. 
                          

Владимир Енов 
ханшам потар

тан уlты хотаl мисlаl пиlан нох вуситса. 
Сита ветъяh пеlа нийl мис ус.
Самаh хоят. Куртаl ураhан ар нётапса ве-

рас. Хаlасяl пушасан версаllы. Ин Мужи 
вошан уl. Энмам муваl ант ёрэмаllы. Хуl 
веlпасlаты ёхтыlыйl, няврэмlаl, хиlыlаl 
сютсяты тутlыllы. Ин lув тата ун кар-
топка харат омасман тайl. Грант охатан 
трактор па мосты пормасат lутас. Рупатайl 
самаhа тайlаllы».  
Виктор Александрович Конев Кеваватан 

энмас. Мужи вошан сэма питас. Сита уl 
па станцияйн рупитаl. Каматса ясаh ястас: 
«Аhкем-асем там куртан усhан. Аhкем 

шуhат Мария Владимировна Конева. Асем 
– Александр Владимирович Конев, хуl 
веlман рупитас. Яh няврэм тайсаhан – вет 
эви, вет пох энмаlтсаhан. Яйlам, опиlам 
ар тахайн уllат. Хой Мужийн, Пулhавт 
вошан, Надыман, хой Казахстан муван уl. 
Ванан уllув, сишан таlан, lуhан ийи-
мем пиlан куртэва ёхтыlыlман. Lуhан 
няврэмlув, хиlыlув, рутlув ёхтыlыlат».  

Анна Васильевна 
Бирулина (Попова) 
там куртан сэма пи-
тас. Ин Пулhаватан 
уl. Каматса ясаh 
верас: «Ма Пулhавт 
вошан уllам. Сади-
кан воспитателя нёт-
ты нэhа усам. Lуhан 
ты ёхтыlыlам. Аh- 
кем русь, Ишим 
вош эlты, вурты 
ёхан шук туты ты 
китман ус. Муh ай 
хотыенан усув. Хун 

ты туса, оспа мушан кашаhа йис. Кевават 
хося наман хайса. Кат няврэм тайс. Нина 
Михайловна аhкаhкеl хотаl мет ванан ус. 
Lув си аhкем яммаlсаllы. Тата уlмаl 
сыс сикем яма саран ясhаl утаlтасlы, 
русь ясаhан ант па потартыйс. Сикем яма 
арыйс. Нина Михайловна аhкеl lув эlтэl 
арыты утаlтыйс».  
Ин ай куртатан уна ювам хоятат ант па 

хасьсат. Еllы пеlа, уншак хоятlув тумтака 
ат уllат, тураман ат шавиlайт. 

Альбина Тырлина 
ханшам потар 

Хасям lапатан Владимир Вла-
димирович Конев аhкеl-асеl 
шуhат па lув уlапсайl эlты 
потар тус. Там лопасан по-
трэв lэхуйlаl, хиlэl эlты ма- 
наl. Хоты lув энмам куртэlа 
ёхтыlыlат, акеl, ун асеl пиlан 
уйтантыlат.

(Оlаh шупаl № 40 lуhтаlн)

Куртан уlты хиlыlаl

Манэм ям ус, lув ищи 
ма ханты ясhемна потартас, 
моlты ант моштаlэм ки рущ 
щиран, утаlтаты нэhемна рут 
ясhемна япсыена ястыlайм. 
Хун ма мет оlаh lув эlтэl 
ханты потар хуlсам ищимет 
ма lыlэм этас, нумасlам ин 
хоты ма иса оша верытlам 
пайтты па яма утаlтыты. 
Оlаhмет классан утаlтымеман 
ма сора рущ ясаh утаlтасэм. 
Ванта щи пора няврэмат рущ 
ясаh шеhк ант уятсат, туп 
ханты ясаhан lув кутlаlн 
потарсат. 

Ин па утщиlам касты хар 
эlты ханшты. Там ванан 
Пулhавт вошан утаlтаты, ай 
няврэмат энмаlты нэhат-ёхат 
кассат. Муh вошеван ивеван 
щимащ касты хар верыlыlа. 
Ин муниципальной этап ус. 
Рущ щиран тамиты конкурс 
муниципального этапа педаго-
гического мастерства – 2025 
айlса. 

Утаlтаты нэ – щит мет 
мосты хоят

Утаlтаты нэhат-ёхат актащисат

Ай уlмем порайн шеhк lытсам утаlтаты нэhа 
йиты. Ма ай апщем пиlан ёнтсаман: lув ай 
эви, ашкуlая яhхаl, ма па утаlтаты нэ. Оlаh 
ма мет сама рахты утаlтаты нэhем Прасковья 
Иосифовна Нигматулина ус. Прасковья Иоси-
фовна ханты нэ ус. 

Прасковья Иосифовна Нигматулина кутапна.

Шеhк ям пора ус, хун аh- 
кен-ащен ясаh ивеван щащаl, 
тухаl ишан самем щи пора 
хоща утщийl пурlыты. Ин-
тернатан муh аканьlысув, 
ай ур хотат верыlысув, 
арысув, ханты якат яксув, 
яна щи шеhк ям пора ус. 
Щи порана муh утаlтаты, 
няврэм шавиты нэhlув-ёхlув 
ар пелкеl хантэт усат. Ма 

ивеван номасна lувиlаl тай- 
аlам па нопсэман ям ясаhан 
китlаlам. Кашh хоят аl па 
щимащ утаlтаты нэ-ху нома-
сан тайl. Lув такlэl хоты 
муh нопсаhа па вещкат хоя-
та йисув. Щит ма ай уlмем 
пора эlты нумаlмасам па еша 
нэпека ханшсам. 

 
Любовь Возелова ханшам потар

Тамащ номинацияйт «Учитель 
года», «Воспитатель года» па 
«Педагогический дебют» усат.  
Ма самем амтас хун lув кутэlан 
ханты энамты нэ шияlасам – 
щит Мария Матвеевна Кали 
ус. Lув история па обществоз-
нание щиран Пулhавт кимет 
ашкоlайна рупитаl. Щи еlпи 
Охсар куртан ус па рупитас. 
Шеhк умащ вантты, хоты lув 
няврэмат пиlан потартаl, хоты 

Любовь Возелова. 

lув яlап айкеlат 
толмащlаlы оша 
пайтты ураhан. Ин 
там порана муй 
туп ашкоlайна ан-
там – щит инте-
рактивной доска, 
интернет хуват 
рупитlат, элек-
тронной киникайт 
па па мутрайт 
тайlат. Мария 

Мария Матвеевна Кали
 урок туl.

Матвеевна щи касты харан 
призёра питас. Муh ханты ми-
рэв кутан ар нопсаh утаlтаты 
нэhат-ёхат рупитlат. Еllы па 
щимащ касты харатан муh 
ханты утаlтаты хоятlув нох 
ат питlат. 

Любовь Возелова ханшам потар

Стипендия 
охат 

эlатсайт
Ямал муван колледжатан утаlтыты 

няврэмат яма утаlтытэl ураhан 
ёша пайтты охlаl эlатсайт. Хащам 
тыlащ оlаhмет хатl эlты энамты ёх 
яlап щиран охан маты питсайт.

Яма утаlтыты няврэмат хуlам 
сыр стипендия ёша пайтlат. Акаде-
мической стипендияйн яма па мет 
яма утаlтыты мохет маlайт, охаl 
1 116 соlкувая хойl. Щимащ охан 
оlаh курсан утаlтыты няврэмат 
хоl маlайт, еllы манты курсатан 
утаlтыты щирэl эlты вантlа. Со-
циальной стипендияйн льготной ка-
тегория тайты мохет маlайт. Щит 
шукащты, анти-ащи ант тайты, 
lаварт мушаh, хоттэllаl шимаl ох 
ёша  пайтты  няврэмат. Lув ищи 
1 674 соlкувайн китlайт. Щаlта па 
иса каркама па апраhа уlты, камн 
касапсаята пиlтащиты мохет акаде-
мической эlты кат пуш аршак охан 
маlайт. 
Щи тумпийн утаlтыты няврэмат, 

практикая манты порайн, манты юш 
сахат сохаптаты охlаl ёхlы китlайт 
па хатl сыс уlты сот соlкуваян 
сохаптаlайт. Заочной щиран утаlтыты 
яhхты хоятат, общежитияйн уlты 
ураhан, ох ант сохаптаlат.

Валентина Рохтымова 
ханшам потар  

Имоlтыйн и утща мув аватн, 
и утща нюрам аватн шеhк 
нушая йи ими уlмаl. Lув 
хуlам пох таймаl па энмаlмаl. 
Щиhанща ар таl манаl, ар lуh 
параl, хоты ин похlаl энапсат 
па уна йисат, нёхеhа-lантаhа 
питсат, юран-щёман ёхатсайт. 
Аhкеl ими па иса пирщамаса па 
юрlаlн-щёмlаlн иса хайса.
Ипуш аhкеl похlаl вана 

вохсаlы па щиты lыеlа потар-
тас па партас:
– Нын, похат, уна щи йисты, 

ма муй арат верытсам, муйкем 
юр па щём тайсам, щиты ны-
нан энмаlсам. Ин нын ошаh-
щащаh вушат унты ёхатсаты, 
юраhа-щёмаhа ёхатсаты. Ёlн аl 
омасман хоты муй вуша нын 
ёхатты щират мощатlаты. Ма 
щирэмн, кашh хоята мосаl па 
муват-йиhката манты па lув яма 
уlты-хоlты щираl хоятат кутн 
канштыя. Хой и лотн ант омасl 
па моlты вераl, щит ищипа ям 
уlапса щир lувеlа мощаттыя 
верытl!
Щиhанща аhкеl ими ястам 

ясhат юпийн ун похаl айlтыена 
хув юшаlа манты lэщатыйс. 
Аhкеl ими нянь верас, lувеlа 
масlы па туп щиты нюхмас:
– Там нянен щи порайн 

lэтыя верытlэн, хун шеhк са-
мен вохтыя питlа. Хун lувеl 
таlаhтэlн ёхи lэlэн, щит яlпа 
ям арат юран-щёман наh япсые-
на ёхатlайн па кашh lавартаh 
вер еllы туhа-щира па иса 
вещката lэщатlан!
Щитаlн мет ун похаl lэ- 

щатыйс па сэма питам муй 

айтэlн энмам тахайl эlты хув 
мувата-йиhката ойh па тащаh 
уlапса lувеl каншты щи еllы 
пеlа шушмас. Хув муй ван кут 
lув шушас, еша уlты па самаl 
вохты питса. Щаlта аhкеl ими 
мийм нянь патан вуйм хираl 
эlты нох таlсаlы. Няняl па иса 
нох сормаl па хоlна пеhкатн по-
рэматы lувеl ант па рахас. Ун 
похаl аhкеl ими пеlа ликащас 
па lув верам няняl юш йира 
такан юватсаlы па манам юшаl 
хуватн еllы шушмас. 
Щиты шуштаl муй мантаl 

щирн юш йираlн омасты ай 

паварт хота lув щи ёхатl. Ай 
паварт хот пуhаlн карты кеlан 
иl ярам амп такан lув пеlайl 
хораттыя керlаl. Lув хорат-
ты сыйl хуlман, хот ов эlты 
шаншаl иl мукарlам пиращ 
ими этмаl па ханты похаl пиlн 
вуща вераl, щиты lувеl ин 
ястыlыйl:  
– Ма хотэм lыпия lоhа-сары, 

аl па, самен вохlа, lэтыя-
йинщтыя lаhхаlайн!
Щиhанща ханты пох мукарэh 

шаншаh пиращ имийн япсыена 
lапатlа-йинщlтаlа па юхат щи-
мащ ясhатан щи ястыlыlа:

– Ма яма уйтlэм, хоты наh 
ойh па тащаh уlапса щир кан-
шты ёхатсан.
Ма хотэм шанш пелакн мув 

эlты верам вус тайlам, lув 
йиhкан лап амартса. 
Наhена щи мув вусэмн уlты 

йиhкат хоlыена кев путэмн нох 
амарты мосlат.
Щиhанща щита наh шеhк ар 

хус шияlаlан. Там яlпа этты 
атэв сыс йиhкан уlты хусат 
хоlыена нох ки амарlаlан, 
щи порайн наh ойен па тащаh 
уlапсаен ищи курамн уйтlэн! 
– Я-а-а, щит хоты муй lа- 

вартаh рупата хун, ма ищи 
курамн щит верlэм, – еша 
ишканщман па мув эlты ёхтам 
ун похаl мукарэh пиращ имеl 
пеlа ястас.
Хун етна пелка йиl, ун похаl 

нюки кеlаl, кев путаl аlэмаl 
па мукарэh имеl хот шанша 
мув вус эlты йиhк хоща уlты 
хусат нох амартыя щи манаl.
Шеhк ар хус йиhкат пиlн lув 

нох амартас. Пора-порайн мув 
вус пеlа иllы вантыlыйl: «Кай! 
Щита хоlна шеhк ар хус йиhк 
lыпийн уlтаl». Щитаlн па щи 
кев путаlн йиhкаh хусат нох 
амарты питщаl. Хув амартаl, 
ван амартаl, мув вусаl иlпийн 
lув сэмhаlаl еlпийн арсыр 
хусат туп аl ворlаlат, матты 
ки няхlат, щиты потартыlат: 
«Амарта, амарта муhев, ищипа 
ант верытlан».

 (Еllы па уl)

Владимир Енов lэщатсаllы 

Елена Константиновна

Ханамlув

Яртъяh таlа щи йиl, хоты Людмила 
Сергеевна Коршункова (Айваседа) хоттэl 
хоятlаl пиlан номас верас мойh хоятат lув 
хотвоlэlа тутlыты. Там пуш яlап тахайн 
«Юты Капияха» хотвоl верса. Lув Кога-
лым вош эlты хуlам километрайн ин уl. 
Людмила Сергеевна ясаh эlты, щи еlпийн 
хотвоlэl вош эlты хуван ус. Мойh хоятата 
ёхтаптыты lаварт. Щаlта па манты юшеl 
«ЛУКОЙЛ» мохты маныlыйс. Щита кашh 
пуш аратаl мир хирlаl тэlан вантсайт. 
СВО питщам вушан шеhкшак такан тайты 
питсайт. Щишан, мойh хоятат ант уштаты 
ураhан, вош пуhlа касаlсат.
«Хонна 2015-мет таlан Кристина апщем 

номас понас, муя па туристата 
муh Овс мув шимlаh мир хоятат 
уlапсаев ант альты? Ванты, муh 
шеhк ар пуш хуllысув, рахаl муh 
хощаев мойhа ёхатты па вуlэт 
вантты? Кристина Сергеевна щи 
порайн туризм щиран рупитты 
нэhа утаlтыйс.
Lув «ЛУКОЙЛ» хоща рупитаl. 

Шеhк хув нумасас, щаlта муhев 
ястас, мосаl яlап хотвоl хорамаh 
тахайн lонщты. Курк тыlащ 
2017-мет таlан муh хощаев оlаh 
мойh хоятат ёхатсат. Lув Ставро-
польской край эlты усат. 
Щиты айlтыена ай хоят похлат 

муh хощаев ёхтыlысат. Ин там 
хатlатан муh 20-50 хоят имохты мойhа 
lаваlты верытlув. Аратаl мира муh альlув, 

Мойh хоятат ёхтыlыlат, 
уlапсаев вантыlыlат

хоты муh ханты мир уlапсаев туlэв. Мойh 
хоятат ёхатты хатlатан муh вуlы тащев 
ёхи воштаlэв. Хуl веlпасlаты тутlытэван, 

Хащам ятан кашh lаhхаты хоят 
мойh ёхата шоши мир уlапса аляl. 
Щи кеша нюки хотат lонщlайт, хан-
ты па ур мир уlапсайн уlты пормасат 
алиlыlайт. Там лопасан муh «Юты Ка-
пияха» хотвоl эlты потрэв туlэв. Lув 
Ёмвош округан Когалым вош 
пуhаlан уl.

кашh хоят lув юраlан па щёмаlан хуl 
мощатты верытаl. Мощатам хуlаl патан 
туты верытlаllы.
Муh паварт хот тайlув. Нэман туристат 

ураhан омассэв. Хота lув каматса хатlа 
хащты верытlат па туhа-щира вантты, 
хоты там муваh шоши хоятат уllат. Щи 
тумпийн, округ емаh хатlат маныlыты по-
райн муh нюки хотэв пиlан ищи яhхlув. 
Патан вуlыlув, ухаllув, мосты пормасlув 
туllув па этаlтаlув.
Ияха пиlтащман муh вошаh предприяти-

яйт пиlан рупитlув: музеят, АНО, гости-
ницайт, спортивно-культурной комплексат, 
Когалым вош администрация па «ЛУ-
КОЙЛ – Западная Сибирь». Емаh хатlат, 
воlаh уйтантопсайт иса яха lэщатlув», 
– Людмила Сергеевна ястас.
Хоты кашh тахайн питщаlыlа, «Юты 

Капияха» мет оlаhан нюки хот па па-
варт хот тайсат. Ин там хатlатан таlаh 
курт опсантас. Туп еllы ищипа нумасlат, 
муй па мосмитаl туристат ураhан. Ин 
вутщиlат катlэм километрайн пушас 
верты, щи порайн вуlэт шеhк хува ант 
манlат. Щаlта вош эlты нови тут кеlатан 
таllайт, щи порайн кеншак питаl, ант 
мосмитаl кашh пуш электростанция сух-
тыты па вантман тайты.
Хащам ятан хантыlув па урlув кутан 

ар хоят, хой телефона хор па нёхты хор 
вуl па интернета понаl. Яна Эвие щи 
веран «Юты Капияха» хоща уllыты верат 
эlты ВКонтакте потрат, хорат поныlыйl. 
Lув онтасаlан па мир хоятат там хотвоl 
эlты ищи уйтты питсат.
Хащам таlатан там мува ёхтыlысат: 

Дмитрий Крылов «Непутёвые за-
метки», «Первый канал»; Дми-
трий Левицкий «Гастротур», 
«Пятница» телеканал; Федери-
ко Арнальди «Поедем поедим», 
«НТВ»; сербской режиссёр па 
блогер Радован Ковач «Жизнь с 
хантами» нёхты хор верас. 
Ма нумастэман, там хатlатан 

Ямал муван мойh хоятат пиlан 
рупитты хоятlув, матты порайн 
ищи тамащ куртат омасlат. Хота 
туристат антом йи хатl кеша шай 
йинщемиты ёхтыlыты питlат. 
Ванты хоят хувшак уlтаlан, lув 
аршак уйтты питаl.

Аллина Тоярова 
ханшам потар

Людмила Сергеевна Коршункова (Айваседа).

Геннадий Авалевич Пяк.


